
TÜRKTƏSƏVVÜF MUSİQİSİ

Aysel ƏSƏDOVA

Bu məqalədə türk təsəvvüf musiqisinin yaranma tarixi, bəstəkar musiqisində tətbiqindən və inkişafından 
bəhs edilir. Araşdırmada Osmanlı dövründə yaranan ilk bəstəkarlıq məktəb nümunəsi haqqında məlumat 
verilib. Araşdırmanın əsas məqsədi təsəvvüf musiqisinin tarixi qaynaqlarını incələyərək bəstəkar yaradıcılığında 
təcəssümünü araşdırmaqdır.

Türk musiqisini bir neçə qola ayırmaq olar. 
Bunlardan türk sənət musiqisi, türk xalq musiqisi və 
təsəvvüf musiqisidir. Təsəvvüf dini axını İslam dinin 
bir qolu olaraq yaranmış türk toplumunda geniş vüsət 
almışdır. Əsasən orta əsrlərdə türk ədəbiyyatında geniş 
yayılan təsəvvüf fəlsəfəsi musiqidə də təcəssümünü 
tapmışdır. Belə ki, təsəvvüf fəlsəfəsinin musiqidə 
təcəsümünün ilk nümunələrini İtri və Dede Efendi kimi 
bəstəkarların yaradıcılığında görə bilərik. Dini musiqinin 
digər musiqi növləri ilə birgə Osmanlı dövründə Saray 
da səslənir və xanədan üzvlərinin sifarişi əsasında o 
dövrün musiqiçiləri tərəfindən yeni musiqi parçaları 
yaradılırdı. Osmanlı dövründə müxtəlif məzhəblər ortaq 
ritual musiqisi təşkil etmişlər. Bu musiqidə saray 
musiqisi və dini musiqi elementləri ilə xalq elementləri 
bir araya gəlsə də, XIX-cu əsrdə bu musiqi öz üslubunu 
və repertuarını daha da inkişaf etdirmişdir. Repertuar 
müxtəlif musiqi janrlarından ibarət idi. Bunlar dini 
ayinlərdə, xüsusən də zikr zamanı ifa olunurdu, 
sonradan bu, tam inkişaf etmiş bir musiqi xəttinə 
çevrildi. XVII- XIX-cu əsrdə son növlərdən bəziləri də 
məscidlərdə qəbul edilmişdir. Təsəvvüf musiqi tarxini 
araşdırma zamanı XIX-cu əsrin ll-ci yarısı-XX əsrin 
əvvəllərində yaranan əsərlərdə həm keyfiyyət, həm 
də kəmiyyət baxımından tənəzzül diqqəti çəkir. 1925- 
ci ildə dərviş lojaları bağlandıqdan sonra əsl durğunluq 
dövrü başlayır. Sonrakı 30 ildə haqqında danışdığımız 
bu geniş repertuarın böyük bir hissəsi, hətta bəzi 
janrlarda rast gəlinmir. Bununla belə, bir neçə loja 1970- 
ci illərin sonlarına qədər Osmanlı dövründə etdikləri 
ritualları yerinə yetirməyə davam edir. Bunun səbəbi 
bir müddət sonra dövlət siyasətinin dini ayinlərə qarşı 
bir az daha tolerant olmağa başlaması və nisbətən daha 
uyğun mədəni mühitin formalaşması, beləliklə də dərviş 
ayinlərinin və dərviş musiqisinin əvvəlki illərə nisbətən 
daha sərbəst ifa olunmasıdır. Bu dövrdən sonra 
musiqişünaslar tərəfindən bu musiqisinin qalıqlarının 
toplanıb qorunub saxlanılması və gələcək nəsillərə 
çatdırılması istiqamətində fəal iş aparılmağa başlandı.

Osmanlı məzhəblərində musiqi təqribi üç qrupa 
bölünə bilər : 1) Mövləvi musiqisi 2) Digər sünni 
məzhəblərinin musiqisi (Halvetilik, Kadirlik, Rifailikkimi 
bir çox məzhəblər) 3) Ən böyüyü olan Şiə Bəktaşi 
məzhəbinin musiqisi.

Osmanlı dövründə sünni məzhəbləri musiqiyə 
böyük əhəmiyyət verirdilər, yaratdıqları sazdan dərviş 
məskənlərində, camaat məscidlərində istifadə edirdilər.

Qapalı ayinlərdə çalınan və Osmanlı hökuməti 
tərəfindən zaman-zaman qadağan edilən Şiə Bektaşi 
musiqisi digər məzhəblərin musiqilərindən iki cəhəti 
ilə fərqləndiyini söyləmək olar: 1) Səma ayinlərinin 
forması nə mövləvi səmasına, nə də sünni məzhəb­
lərinin zikrinə bənzəmir. Bu səma ayinləri əsas 
xüsusiyyətlərinə görə daha çox ələvi kəndlilərinin 
ayinlərinə bənzəyir. 2) Bəktaşi musiqisi bəzən köhnə 
şəhər musiqi ənənəsi ilə əlaqələndirilir; Bu musiqidə 
klassik məqam sistemindən qadağa elementləri 
seçilərək istifadə olunur. Bəktaşi musiqisində punktir 
ritm, 6\8 ritmik şəklə digər məzhəblərdən fərqli olaraq 
daha tez- tez rast gəlinir, zikrin ifası zamanı da bu 
dəyişkın fərqli ritmik şəkil musiqi də bu Bəktaşi 
məzhəbinin ayinlərinin özünəməxsusluğunu vurğu- 
lamışolur.

Qeyd etmək lazımdır ki, Osmanlı dövlətinin 
qurulmasından əvvəl Anadoluda XVI. -XVII -ci əsrlərdə 
Səma ritmi xalq arasında səslənən mahnı və 
musiqilərdə əsas ritm fiqur idi. Daha sonra bu ritm ən 
qədim iki təriqət olan mövləvilik və bektaşilik arasında 
ortaq musiqi xüsusiyyətləri kimi də yer almışdır.

Zikr musiqisinin üslubu Türk zikri ilə müsəlman 
dünyasının başqa yerlərində icra edilən zikr arasında 
bəzi ümumi xüsusiyyətlər vardır. Bu xüsusiyyətlərdən 
ən əhəmiyyətlisi Esmau’l-Hüsnanın xüsusi nəfəs 
texnikalarından istifadə edilərək ritmik şəkildə 
oxunmasıdır. Təsəvvüf ənənəsi bu nəfəs üsullarından 
istifadə edir və kökünü Həzrət Əliyə əsaslanan şifahi 
ənənədən götürmüşdür. Əslində, zikrin musiqi mənasını 
Quranın təcvidinin əksi kimi görmək olar. Quranın təcvidi 
Allahın kəlamının insana enməsini ifadə edir. Tevcit 
zamanın sonsuzluğunu (ölçüsüz, axarlı bir ritmlə) və 
Allahın insana şəfqətini müəzzinlərin qəm dediyi bir 
hisslə təsvir edir. Əksinə, zikr insanın Allaha cavabıdır; 
Burada insan həmd-səna deyərək, Ərşi təvaf etməklə 
Allahın varlığını təsdiq edən mələkləri təqlid edərək 
Allaha cavab verməyə çalışır. Dünyəvi zikrdə 
dərvişlərin ritmik nəfəs alması və oxuması ilə zaman 
davamlı olaraq vurğulanır: yəni zikrdə tövhiddə olmayan 
bir tələsiklik vardır. Tövhiddə insanlığa səslənən tək

cavabıdır.Quranda insan Allahın zikrini eşitmək və 
dinləmək, zikrdə isə bir insan Allahın qeyd etdiyi həyatla 
Allahın varlığını təsdiq edir. Zikrdə ağırlıq və ya sürət 
həyat və zaman arasındakı əlaqə müxtəlif temp 
dəyişiklikləri ilə daim vurğulanır. Zikr həmişə üzvi, 
hərəkət edən, axan və hətta özünü tamamilə dəyişən 
bir həyatdan xəbər verir. Zikr mərasimlərinin bəzi 
hissələrində oxunan ilahilərdə müəyyən nizam və 
qayda vardır, lakin ideal olanı odur ki, bu döngülər heç 
vaxt dairəvi ola bilməz (fasıl və ya ayinlərdə olduğu 
kimi). Zakirbaşı və ya şeyx öz məqamına görə 
müəyyən dəyişikliklər edə bilər. Onu da vurğulamaq 
lazımdır ki, bəzi şeyxlər eyni zamanda birdən artıq 
təriqətin üzvü ola bildiyi üçün zikrin birdən çox növünü 
tətbiq etmək səlahiyyətlər vardı.

Türk zikrində çox fərqli musiqi prinsiplərinin 
qarışığına rast gəlmək olar. Müəzzin tərəfindən ölçü 
və improvizasiya olmadan oxunan mədhiyyə məsciddə 
istifadə edilən eyni üslubdan istifadə edilməklə, 
miqyasda düzülüb. Bu aranjimanda səs rəng 
baxımından üç yüksəkliyə bölünür. Müəzzinin gur solo 
səsi ən yüksək ton kimi müəyyən edilmişdir. Metrlə 
yazılmış himnləri orta sədada bir neçə zakir oxuyur. 
Ən alçaq səsdə dərvişlər ritmik nəfəs alır və Esmvül- 
Hüsna oxuyurlar. Burada ritmik əsası zərb alətlərinin, 
xüsusilə iri haşiyəli zərb alətlərinin (dairə, bendir), eləcə 
də küdüm, halilə kimi alətlərin tətbiqi təşkil edir.

Qəsidə başqa kontekstlərdə oxunduğunda Quranın 
təcvidinin monofonik quruluşuna bənzədiyi halda, 
zikrdə hər musiqi məqamına polifonik elementlər nüfuz 
edir. Çox inkişaf etməsə də, oktava əsasında qurulan 
bu polifoniya zikr musiqisində o qədər hakimdir ki, bu 
musiqini heç vaxt monofonik qaydanı pozmayan türk 
sənət musiqisindən ayırmaq lazımdır. Məsələn, “Kəlimə- 
i tövhid” zikrində “Segah” məqamının yüksək sədaları 
bir-birinin ardınca təkrarlandığı halda, dərvişlər də 
şəhadət gətirməklə bu yüksək səsləri dəstəkləyirlər. 
Bəzi üsul ilahilərinin açılışı zamanı müxtəlif zirvələrdə 
oxunan nəğmələr dərvişlərin təlaşı ilə gücləndirilir. 
Kıyaminin zikri alçaq və improvizə edilmiş qəsidə ilə 
açılır; Bu mədhiyyədə ölçü yoxdur və yalnız Allahın 
adı təkrarlanır. Zikrin bağlanması həmişə Peyğəmbərin 
bərəkətini təmsil edən üç səsli ifadan ibarətdir; dərvişlər 
alçaq səslə oxuyur, zakirlər bir oktava yuxarıdan Səba 
məqamında ölçülü ilahi melodiyadan istifadə edərək 
dua edir, müəzzin daha sərbəst ölçü ilə yuxarıda iki 
oktava oxuyur.

Musiqidə ilahi
Musiqi termini olaraq ilahi (himn) iki böyük 

kateqoriyaya bölünür: 1) zikr hərəkətlərinin müşayiəti 
ilə oxunan mədhiyyələr (zikrlər) və 2) zikr ayininin digər 
hissələri də daxil olmaqla, bütün digər hallarda oxunan 
ilahilər. Bu alt janrların hər ikisində müəyyən üsullardan 
istifadə edilmişdir. Digər dərviş musiqiləri bu üsullardan 
istifadə etməmişdir; üstəlik, onlar mədhiyyə adlandırıla 
biləcək mətnlər bəstələsələr də, öz bəstələrini ilahi 
adlandırmayıblar.

Birinci kateqoriyaya aid olan demək olar ki, bütün 
himnlər ikili ritmik quruluşa malik idi. Bu birinci qolda 

hafif və ya müxəmməs kimi uzun ritmdə (otuz iki ritmlə) 
bəstələnmiş əsərlərə nadir hallarda rast gəlinirdi. Dairə, 
Zərbə və ya zəncir (Çember, darbeyn, zincir) kimi daha 
mürəkkəb ritmlər zikrin ilahilərinin ifasında istifadə 
edilmirdi, çünki onlar mühammes və hafif kimi 
üsullarda simmetrik olaraq bölünməzlər. Zikr ilahilərində 
ən çox istifadə olunan üsul Osmanlı musiqisinin sadə 
üsul idi. Bu üsul tarix yazılarında “sofyan” yəni sufi 
adlandırılmışdır. Bu üsul XVII-XVIII-ci əsrlərdə Saray 
musiqisində eləcədə mehtər marşında tez tez rast 
gəlinən üsuldur.

İlahilərin ikinci kateqoriyası zikr hərəkətlərindən asılı 
olmayaraq müstəqil oxunan ilahilərdi. Zikr ilahilərindən 
fərqli olaraq bu ilahi leri teşvih və cumhur adlandırırlar. 
Teşvih ədəbiyyatdan gələn mövlüdlarda səslənən 
qəsidələrdən bir termin olaraq musiqiyə siraət etmişdir, 
mənası bəzək deməkdir. Cumhur isə bir çox mövzulu 
mətnləri özündə birləşdirən mənası “cəmiyyət”olan bir 
ilahi növüdür. Bu növ bizim daha yaxından bildiyimiz 
xor sənətinə çox bənzəyir. Digər bəsit formalı ilahilərdən 
fərqli olaraq cumhur ilahiləri geniş vokal improviza­
siyaları qarışıq rtimik üslubu ilə fərlənir. XX-ci əsrin 
əvvəllərində bu ilahilər geniş auditoriyaya yayılsada bu 
gün təriqət musiqi repertuannda bu ilahilərə rast gəlinmir. 
Buna səbəb olaraq da mürəkkəb formal olması, geniş 
vokal imkanları tələb etməsi düşünülür. Bu ilahilər 
yalnız professional musiqiçi və musiqişünaslar 
tərəfindən araşdırılır və qorunub saxlanılır.

Mövləvi ayinləri
XVII-ci əsrdə Anadolu türk sənət musiqisinin 

yenidən ortaya çıxması ilə Mövləvi dərvişlər ilə bu 
yeni inkişaf edən musiqi arasında qarşılıqlı əlaqə 
yaranmışdır. Övliya Qələbinin yazdıqları əsasə n, XVII 
əsrin ortalarında fleyta ustalarının yandan çoxu mövləvi 
neyzenlər idi ki, bu musiqiçilər əsrin sonuna doğru 
Mövləvi neyzenləri saray musiqiçiləri qədər əhəmiyyətli 
bir mövqeyə gəldilər. Bundan əlavə, istifadə etdikləri 
ney aləti saray orkestrinin ikinci mühüm alətinə çevrildi. 
Bunlar İslam sənət musiqisindəki unikal inkişaflardır. 
XVII və XVIII. əsrlərdə mövləvi neyzenləri və 
küdümilərinin saray orkestrinin tərkibinə daxil olması 
nadir görülən hadisədir.

Ayinlə bağlı mənbələr və ayinlərin formal quruluşu 
Ayinlə bağlı ən qədim sənədə Əbdülbaki Nasir Dədənin 
1795-ci ildə yazdığı “Təhririyə” adlı əsərində rast gəlinir. 
Burada xırda təfərrüatlar istisna olmaqla, Kantemiroğlu 
və Osman Dədənin qeydinə bənzər qeyddən istifadə 
edildiyi görünür. Əbdülbüki Nasir dövrün sultanı III 
Sultan Səlimə aid olan yalnız bir ritualı Süzidilvra 
ritualını köçürmüşdür. Bu, XX. Əsrin əvvəlində Rauf 
Yekta bəy tərəfindən o dövrdə olduğu kimi, elmi 
üsullarla qeyd olunaraq nəşredilmişdir. Sonrakı edilən 
ritual transkripsiyası təxminən 1875-ci ilə aiddir. Bunlar 
əvvəllər Mahmud Cəlaləddin Paşaya (1848-1908) aid 
olan və hazırda Ankara Universitetinin Kitabxanasında 
saxlanılan əlyazmalardır. Rauf Yekta bəy və həmkarları 
1930-cu illərdə “Mövləvi ayinləri” silsiləsi nəşr etdirdilər. 
Bu silsilədə Rauf Yekta bəy heç bir yazılı mənbəyə 
deyil, öz Yenikapı Mövləvixanasının və müəllimi Zekvi 
Dədənin (vəfatı 1896) təcrübələrinə istinad etmişdir.

82



ETNOMUSİQİŞÜNASLIQ

Ferahnakdan başqa heç bir yerdə qeydə alınmayan bir 
ritual (Sərmüezzin Rifat bəyin əsəri, 1820-1896?) 1902- 
ci ildə P.J. O, Tibo tərəfindən Qərb nota sistemi ilə 
qeyd edilmiş, nəşredilmişdir və bu yaxınlarda Bülənt 
Aksoy (1992) tərəfindən düzəldilib.

İlk nota alınan Mövləvi ayininin 1795-ci ilə aid 
olmasına baxmayaraq, İtri və Osman Dədə kimi bir 
çox ayin XVIII. və XIX. əsrdə yaşamış məşhur 
musiqiçilərə aid edilir. İlk tanınmış ritual bəstəkarı Köçək 
Mustafa Dədədir (1683). Rituallar haqqında Məcmüəsi 
(şeirantologiyaları), XVIII. əsrin sonlarına aiddir.

Mustafa Dədədən başlayaraq repertuara daxil olan 
hər bir ayin tək bir bəstəkara məxsusdur. Bu vəziyyət 
vokal mərasimində də görünür: giriş peşrevi, bağlanış 
peşrevi və səmai Mövləvi ilə əlaqəsi olmayan 
mənbələrdən götürülür. Bir ritualın dörd salamının 
hamısının bir bəstəkar tərəfindən tərtib edilməsi 
mərasimi türk bəstəkarlarının istedadlarını nümayiş 
etdirə biləcəkləri ən geniş sahəyə çevirilmişdir. Ayin, 
Osmanlı kompozisiya formalarının ən uzun və 
tələbkarıdır. Beləliklə, formanın inkişafı baxımından 
Mövləvi ritualı XVII. əsrdə, demək olar ki, qeyri-dini 
musiqi yalnız bir əsr sonra öz nöqtəsinə çatdı və kifayət 
qədər mürəkkəb bir quruluşa sahib idi.

XVIII.əsrin sonlarına doğru ritualın strukturu 
aşağıdakı formanı almışdır:

1. Na’at-ı şərif: əvvəlcədən tərtib edilmiş rübato 
forması.

2. ney taksim
3. muza'af devr-i kebir (56/4) üsulu uvertüra
4. Salam-1 Ewel devr-i revbn (18/4) və ya duyek 

(8/4) şəklində.
5. evfer üsulunda, Səlam-ı Sani (9/4)
6. rev-i kəbir üsulundan (28/4) başlayaraq səmai 

(6/8) üsulu ilə davam edir. Salam-i Salis
7. Evfer üsulunda Salam-i Rəbi
8. ney taksimi
9. duyek üslubunda son peşrev
10. son yürük sema’i (6/8)
Fasil və ritualın əksər hissələri müxtəlif köklərə 

malik olsa da, XVI. Əsr ərzində bu iki növ arasında 
mübadilələr olmuşdur. Əslində, fasil və ayildə olan bu 
ümumi xüsusiyyətlərdir O, əsrdən əvvəl yaranmış 
olmalıdır. XVII. Əsrin sonlannda Mustafa Dədə, Osman 
Dədə və Mustafa İtri kimi ayin bəstəkarları da saray 
fəsilləri bəstələmişlər, lakin o dövrdə Mövləvi ayininin 
və saray fəslinin quruluşu fərqlilik vəziyyətində idi. Bu 
dövrdən sonra adı çəkilən janrlar arasında yalnız bir 
neçə mühüm mübadilə olmuş, üçüncü salamda ritm 
dəyişdirilmiş, yeni peşrev forması yeni devr-i kəbir 
üslubuna və qeyri-dini üsluba daxil edilmişdir.

Mövləvi musiqisi
Mövləvi ayinləri tarixən həm iştirakçıların bəhrələnə 

biləcəyi dini ifa, həm də orta əsrlərdəki sufi səması 
kimi dinləyicilərin maariflənəcəyi mənəvi konsert kimi 
qiymətləndirilmişdir. Orta əsrlərdəki sufi səmadan fərqli 
olaraq, Mövləvi səmasında heç bir məhdudiyyət yox 
idi; qadınlar və qeyri-müsəlmanlarda gəlib ayinlərə baxa 
bilərdilər. Mövləvi lojaları musiqiçilərin yerləşdiyi ərazi 
və tamaşaçıların səmaya qatılmadığı yer olmaqla iki 

hissədən ibarət idi. Tamaşaçılar zonası musiqiçilər 
zonasından aydın şəkildə ayrılmışdı.

Musiqi pedaqogikasında mövləvilər qədim 
zamandan mühüm rol oynamışlar. Bu rol getdikcə daha 
çox əhəmiyyət kəsb edir, çünki digər sosial qruplar 
XIX-cu əsrin gətirdiyi iqtisadi çətinliklərə görə mövləvilik 
funksiyasını üzərinə götürə bilmədi. Mövləvi 
musiqiçiləri müasir Türkiyədə musiqinin yeni nəsillərə 
çatdırılmasında mühüm rol oynamışlar. Bunlardan 
bəziləri İsmayıl Dədə, tələbəsi Zəkai Dədə və oğlu 
Zəkaizadə Əhməd İrsoy, Hüseyn Fəhrəddin Əfəndidir. 
Əziz Dədə və ya Emin Dədə ney çalarkən istifadə 
olunan texnikalar hələ də XIX. XXI-ci əsr Mövləvi 
neyzenlərinin tətbiqləri üzərində qurulmuşdur. Mövləvilər 
İslam sənət musiqisi ilə qeyri-müsəlman icmaları 
arasında körpü rolunu oynamışdır. Keçmişdən bu günə 
qədər olan bəstələrin hər birinin özünəməxsus musiqi 
xüsusiyyətləri var. Bunlann sayəsində bu kompozisiya­
lar bu gün də öz etibarlılığını və əhəmiyyətini qoruyub 
saxlayır. Bu kompozisiyalar təkcə mövcud təcrübələrin 
mifoloji simvolik təsdiqi baxımından əhəmiyyətli deyil; 
əslində bunlar özlüyündə fenomendir. Digər tərəfdən, 
musiqi detallarının, xüsusən də intonasiya və ya 
müəyyən modulyasiya xüsusiyyətlərinin müasirləş­
dirilməsi, şübhəsiz ki, dörd əsr ərzində ayinlərin 
ötürülməsi zamanı baş vermişdir. Digər tərəfdən, 
Mövləvi indiki formada Mövləvinin bütün keçmişini öz 
obrazında yenidən formalaşdırmaqda azad olmaqdan 
imtina edir. Məsələn, Osmanlı dünyəvi musiqi 
repertuarına aid olan qaydalara görə, “beste-i 
kadimləri’in parçalanmış variantlarından istifadə etmək 
və qorumaq lazım deyildi; Mövcud musiqi üslubuna 
uyğun olaraq yeni ikinci və üçüncü salamlar tərtib oluna 
və bütün quruluş yenidən qurula bilər. Mövləvi 
musiqiçilərin belə bir addım atmaqdan imtina etməsi 
onların musiqi məqsədlərinin nə qədər fərqli olduğunu 
vurğulayır.

Canlı sufi ibadət formaları arasında dini musiqinin 
roluna Mövləvi yanaşması özünəməxsusdur. Onu da 
nəzərə almaq lazımdır ki, müxtəlif sufi icmaları orta 
əsrlərdə səma ritualları baxımından oxşar mövqe 
nümayiş etdirmişlər. Lakin təsəwüf inancı yayılmadan 
və kütləvi bir hadisəyə çevrilməmişdən çox-çox əvvəl 
mövləvilik bu inancın tarixi zəmininə görə, yuxarıda 
adı çəkilən elementləri özündə birləşdirərək yüksək 
texniki və konseptual səviyyəyə çatmışdır. XVII əsrdən 
və sonrasında mövcud olan Mövləvi təriqəti ibadət 
mərasimlərində səsləndirilən musiqi kompozisiyalannın 
qorunmağa dəyər bədii və musiqi forması qorumağa 
çalışmışdır. Səma bu gün bir ibadət növü olaraq öz 
yerini tutsa da, digər tərəfdən keçmişdən gələn bəstələr 
bu gündə türk bəstəkarlıq məktəbində keçmişə işıq 
tutan bir qaynaqdır.

Belə ki, Türk Cümhuriyyəti qurulduqdan sonra, elmi 
bütün istqamətlərində inkişaf başladığı kimi Türk musiqi 
elmi və bəstəkarlıq məktəbi də inkişaf yoluna 
başlamşdır. Mustafa Kemal Atatürkün təşəbbüsü ilə 
bir neçə istedadlı gənc xarici ölkələrə əsasəndə 
Fransaya təhsil almağa göndərilmişdir. Bunun nəticəsi 
olaraq məşhur “Türk Beşləri" adlı türk bəstəkarlarından

Ahmet Adnan Saygun öz üslubu ilə, əsərlərində ifadə 
üsulları ilə gələcək yeni nəsillərə lokomotiv rolunu 
oyanyır. Bəstəkar öz yardıcılığında türk xalq musiqisinə 
istinad edir, eləcədə təsəwüf musiqi nümunələrində 
istifadə edir. Bu ənənə A.Saygunun tələbələri Hasan 
Uçarsu, Ali Özkan Manav yaradıcılığında da 
təcəssümünü tapmışdır. Belə ki, A.A,Saygunun 
təsəwüf musiqi nümunələri əsasında yazılan əsərləri 
“Kərəm” operası, “Yunus Emre” oratoriyasıdır. Hasan

Uçarsu yaradıcılığına nəzər saldıqda bəstəkar qədim 
zamanların Osmanlı dövrünün musiqi ənənələrinə 
müraciət edirək “Eski İstanbulun Arka Sokaklarında”, 
“Zamansal ÇelişkilerKenti İstanbul” kimi instrumental 
əsərləri və “Sən Gülsün Ben Bülbül” adlı a capella xor 
əsərini görə bilərik. Ali Özkan Manav yaradıcılığında 
1990 -cı il Azərbaycanda baş verən 20 yanvar 
faciəsindən təsirlənərək yazılan “Simfonietta”nın ikinci 
hissə təsəwüf musiqi ənənələri əsasından yazılmışdır.

Турецкая суфийская музыка

В данной статье рассматривается история турецкой музыки суфиев, её применение и развитие 
в композиторской музыке. В исследовании дана информация о первых нотных примерах композиторов, 
созданных в османский период. Основная цель исследования заключается в рассмотрении 
исторических истоков суфийской музыки и ее воплощение в творчестве турецких композиторов.

Ключевые слова: музыка, суфизм, религия, история, композиция

Turkish Sufi Music

This article discusses the history of Turkish Sufism, its application and development in composer’s 
music. In the study, information was given about the example of the first composition school created in the 
Ottoman period. The main goal of the research is to examine the historical sources of Sufism music and its 
embodiment in the composer’s work.

Keywords: music, Sufism, religion, history, composition, sectarian music


